
SAMARQAND VILOYATIGA JALB QILINGAN INVESTITSIYALARNI IQTISODIY
TAHLILI VA ULARDAN FOYDALANISHNING IMKONIYATLARI

Annotatsiya. Mazkur maqolada Samargand viloyatiga jalb qilingan inves-titsiyalarni
igtisodiy tahlili va ulardan foydalanish imkoniyatlari, markazlashgan investitsiyalarning
moliyalashtirish manbalari bo ‘yicha taqsimlanishi, asosiy kapitalga investitsiyalar miqdori,
asosiy kapitalga investitsiyalarning o ‘sish sur’ati, investitsiyaviy jozibadorligi va investitsiyalarni

jalb qilishning asosiy yo ‘llari yoritilgan.
Kalit so‘zlar. Investitsiyalar, igtisodiy tahlil, moliyalashtirish, investitsiyalar migdori,

investitsiyaviy jozibadorligi.

pacnpeoenerue YeHMpaiu308aHHbIX UHBECMUYUL NO UCTNOYHU-KAM DUHAHCUPOBAHUSA, 00bem

Kirish

Respublikamiz hududlari iqtisodiyotiga investitsiyalar jalb qilishning faollik darajasi
ularga o‘zlashtirilayotgan investitsiyalarning yalpi hududiy mahsulotga nisbatan ulushi bilan
ifodalanadi. Makroiqtisodiy tahlilda keng qo‘llaniladigan investitsiya normasi (rate of investment)
ko‘rsatkichi ham aynan asosiy kapitalga investitsiyalarning yalpi ichki mahsulotga nisbati bilan
aniqlanadi [1].

Ta’kidlash lozimki, bu borada mamlakatimizda iqtisodiyot, ijtimoiy soha va davlat
boshqaruviga zamonaviy ilm-fan yutuqlari, investitsion g‘oyalar va texno-logiyalarni joriy etish
bo‘yicha kompleks chora-tadbirlar amalga oshirilmoqda. Lekin, ayni paytda O‘zbekistonning
ko‘plab hududlarida murakkab moliyaviy-iqtisodiy muammolarini hal etish uchun investitsion
muhit jozibadorligi haqidagi masalalarni o‘rganish va yoritish talab qilinadi. Bu esa milliy
iqtisodiyotimizga keng miqyosdagi investitsiyalar oqimini olib kelishi muqarrar|2].

Fikrimizcha, hozirda davlat investitsiyalarining imkoniyatlari cheklangan, buning ustiga
samaradorligi ham past, chunki ulardagi ayrim, xususan, moliyaviy muammolar hal etilmagan.
Shuning uchun mahalliy va chet el investitsiyalarining talabi to‘liq qondirilmagan. Ular uchun esa
qulay investitsion muhitning jozibador-ligi kerak bo‘lib, bu muhit O‘zbekistonning xalqaro kapital
bozorlarida raqobatlashishi va mamlakatdan kapital oqimi chiqib ketishini to‘xtatishga imkon
beradi. To‘g‘ridan-to‘g‘ri chet el investitsiyalari oqimi kapitallarni mamlakatga kirib kelishini
bevosita ta’minlaydi. Hozirgi paytda investitsion muhit ko‘ngildagidek emasligi O‘zbekistonning
ayrim hududlari egallab turgan o‘rni sezilarli darajada susayishi bilan izohlanadi, natijada ushbu
hududlar investitsiyalar uchun raqobatda aksariyat hududlardan ortda qolishiga sabab bo‘lmoqda
[3].

Hozirda ayrim hududlardagi asosiy muammolarning mavjudligi investitsiy-alash
imkoniyatlarini cheklaydi, buning natijasida samaradorligini ham pasaytiradi, chunki ulardagi
moliyaviy muammolarning hal etilmaganligi ularni ogsoq hududlar gatorida bo‘lishiga asosiy

sabablardan bo‘ladi. Ayni paytda hududlarda yangi korxonalarni tashkil etish bo‘yicha tarkibi
tahlilini ko‘rganimizda, ularni osishini kuzatamiz. Lekin, shu bilan birga ayrim hududlarda ularni
ulushi qoniqarsiz darajadaligini kuzatishimiz mumkin.

Masalan, bankrot jarayonining o‘zi uchun asoslarning etarli darajada tartibga solinmasligi
ham investorning huqugqlariga jiddiy xavf solishi mumkin. Ayniqgsa, hozirda kreditorlarning
e’tirozlarini ko‘rib chiqish tartibi ham katta muammolar bilan amalga oshirilmoqda. Bir vaqtning
o‘zida bank kreditori bo‘lgan yirik investorlardan biri bankrotlik jarayonining «shaffof» emasligi
va qonunchilikdagi kamchiliklar natijasida ijobiy natijaga erisha olmaydi.

O'zbekistonda investitsiyaviy jozibadorlikni oshirish va iqtisodiy rivojlanish bo'yicha bir
qator islohotlar olib borilmoqda. Shu bilan birga, investitsiya sohasida yuzaga keladigan
muammolar, monopoliyalar, investitsiya jarayonlarining murak-kabligi, sun'ty to'siglarni bartaraf
etish, hamda sarmoyadorlarning foyda olish uchun shart-sharoitlar yaratish muhim vazifalardan
biri bo'lib qolmoqda. Bozorda ayrim investorlarning ustun mavqgega ega bo'lishiga individual
imtiyoz va preferensiyalar, ularning faoliyati uchun eksklyuziv sharoitlar yaratilganligi, bu esa
boshqa tadbirkorlik subyektlarining bozorga kirish imkoniyatini cheklashga olib kelmoqda.

Adabiyotlar sharhi

Igtisodiyotining investitsiyaviy jozibadorligini oshirish jarayonini iqtisodiy tahlili va
prognozlashtirish modelini ishlab chiqishda O. Abdullayev, A. Abdullayev, S. G‘ulomov, A.
Ishnazarov, Y.R. Magnus, M. Ivanova, Endryu F. Sigel kabi olimlarning ilmiy asarlari muhim
ahamiyatga ega. Ular iqtisodiy tahlil, ya'ni korrelyatsion-regression tahlil asosida istigbollashtirish
usullarini ishlab chiqib, ularni takomillashtirish bo'yicha ishlarda amalga oshirishgan [4].

Taraqqiyotning hozirgi bosqichida mamlakatlarning investitsiyaviy jozibador-ligi muhim
ahamiyat kasb etadi. Negaki, investitsiyaviy jozibadorlik holati turli ijtimoiy-iqtisodiy qarorlar
qabul qilishda yo'nalish bo'lib xizmat qiladi.

Iqtisodiy tizimdagi har qanday o'zgarishlar turli xavf-xatar va tahdidlarning namoyon
bo'lishi bilan birga kechadi. Shuning uchun ham mamlakat igtisodiy xavfsizligini ta'minlash, unga
bo'ladigan turli tahdidlarning oldini olish masalasi yuzaga keladi. O'zbekiston o'zining mustaqil
taraqqiyoti davomida xavfsizlikni, barcha sohalarda barqarorlik va taraqqiyotni ta'minlash
borasida izchil siyosat olib bordi. Inson hayot faoliyatining barcha sohalarida unga u yoki bu
darajada ta'sir ko'rsatadigan xavf-xatarlar mavjud bo'lib, shu faoliyatni amalga oshirishda, yaqin
va uzoqni ko'zlab, magsadlar qo'yishda ularni hisobga olish kerak bo'ladi.

Tadqiqot metodologiyasi

Izlanishlarimiz natijasida Samarqand viloyatiga jalb gilingan investitsiyalarni iqtisodiy
tahlili va ulardan foydalanishning imkoni-yatlaridan foydalanish samaradorligini oshirish
bo'yicha ilmiy xulosa va tavsiyalar

ishlab chiqilgan. Tadqiqotning metodologik asosini nazariy va amaliy ma'lumot-larni,
gonunchilik va boshqa xuquqiy xujjatlarni, adabiy manbalar va nashrlarni o'rganish natijasida
shakllantirildi. Tadqiqotda nazariya va amaliyot o'rtasidagi bog'liglarga asoslanib, shu bilan
birgalikda tahlil, tagqoslash va sintez kabi usullardan foydalanilgan.

Tahlil va natijalar

Keyingi davrda xalgaro iqtisodiy munosabatlarda investitsion hamkorlik rivoj topdi.
Bunday hamkorlikning real, moliyaviy, intellektual (litsenziyalar, nou-xauni berish, hamkorlikda
bajariladigan ilmiy ishlanmalar va b. ga mablag‘ sarflash) ko‘rinishlari bor. Investitsion hamkorlik
umumjahon va milliy muammolarni hal qilishga xizmat qiladi. Jahondagi bevosita investitsiya
faol o‘sib bormoqda: 1980-yillar o‘rtalarida jahon bo‘yicha umumiy yillik Investitsiya hajmi 450
mlrd. dollarni tashkil gilgan bo‘lsa, 1990-yillar o‘rtalariga kelib Investitsiya hajmi 2 trln. dollardan
oshdi [5].

Respublika iqtisodiyotiga investitsiya kiritishda davlat byudjeti mablag‘lari, chet el

investitsiyalari, korxonalarning o°‘z mablag‘lari va aholi jamg‘armalari qatnashmoqda.
Respublikada  aholining  qgimmatli  qog‘ozlarga  jamoaviy investit-siyani  amalga
oshiradigan xususiylashtirish investitsiya fondlari (XIF) va kompaniyalari tarmog*‘i rivoj topdi.

So‘nggi yillarda mamlakatimizda olib borilayotgan jadal islohotlar, tadbir-korlik faoliyati
uchun berilayotgan imtiyoz va imkoniyatlar, qulay investitsion muhitning yaratilayotgani nafaqat
mabhalliy, balki xorijiy investorlarning ham qiziqishini oshirmoqda. Buning samarasi o‘laroq,
yurtimizda xorijiy investitsiyalar oqimining hajmi ortib, ular ishtirokida ko‘plab qo‘shma
korxonalar faoliyati yo‘lga qo‘yilyapti. Samarqgandda o‘tkazilgan xalqaro biznes forumi
O‘zbekistonga xorijiy investorlarni keng jalb etish, ularni mamlakatimizdagi tadbirkorlik muhiti
bilan yaqindan tanishtirish hamda hamkorlik aloqalari ko‘lamini yanada kengaytirishga qaratilgani
bilan ahamiyatli bo‘ldi, deyish mumkin.

2025-yilning yanvar-iyun oylarida Samargand viloyatining asosiy kapitalini ko“paytirishga
17 982,6 mlrd so‘m miqdorida investitsiyalar kiritilib, o‘tgan yilning shu davriga nisbatan o‘sish
sur’ati 125,0 % ni tashkil qildi, shundan xorijiy investitsiyalar va kreditlar 12 401,9 mlrd so‘mni
tashkil etdi.

1-jadval.
Samarqand viloyatining 2025-yil (yanvar-iyun)da moliyalashtirish bo‘yicha asosiy

kapitalga investitsiyalar miqdori [5].
Moliyalashtirish manbalari Mird. O‘sish Umumiy hajmga
so‘m sur’ati, % | nisbatan ulushi, %
Asosiy kapitalga Kkiritilgan investitsiyalar 17 125,0 100,0
982,6
shu jumladan:
Markazlashgan investitsiyalar 1734,3 80,4 9,6
Byudjet mablag‘lari 674,2 71,2 3,7
Suv ta’minoti va kanalizatsiya tizimlarini 78,4 82,3 0,4
rivojlantirish jamg‘armasi mablag‘lari
Tiklanish va taraqqiyot jamg‘armasi 42,7 50,8 0,3
O‘zbekiston Respublikasi kafolati ostida 939,0 91,1 5,2
bo‘lgan chet el kreditlari
Markazlashmagan investitsiyalar 16 132,9 90,4
248,3
Korxonalarning mablag‘lari (mahalliy 3382,8 105,7 18,8
byudjet mablag ‘larini qo ‘shgan holda)
Aholi mablag‘lari 822,5 137,0 4,6
To‘g‘ridan-to‘g‘ri va boshqa xorijiy 11 145,2 63,8
investitsiyalar hamda kreditlar 462,9
Tijorat banklari kreditlari va boshqa qarz 580,1 110,5 3,2
mablag‘lari

Jadval ma'lumotlari asosida ko'rish mumkinki, asosiy kapitalga kiritilgan investitsiyalar
hajmi 17 982,6 mlrd so'mni tashkil etib, o'tgan yilga nisbatan sezilarli o'sish sur'atiga ega bo'lgan.
Investitsiyalarning asosiy qismi markazlashmagan investitsiyalar hissasiga to'g'ri kelib, ularning
ulushi 90,4 foizni tashkil etgan. Bu holat iqtisodiyotda xususiy sektor, korxonalar hamda xorijiy
investorlarning investitsiya jarayonlaridagi faolligi ortib borayotganligini ko'rsatadi. Aksincha,
markazlashgan investitsiyalarning ulushi atigi 9,6 foizni tashkil etgani davlat budjeti hisobidan
moliyalashtirilayotgan investitsiyalarning nisbatan qisqarayotganini anglatadi.

Markazlashgan investitsiyalar tarkibida eng katta ulush O‘zbekiston Respublikasi kafolati
ostidagi chet el kreditlariga (5,2 foiz) to‘g‘ri kelmoqda. Byudjet mablag‘lari ulushi esa 3,7 foizni
tashkil etib, ularning o‘sish sur’ati 71,2 foiz bo‘lgan. Shu bilan birga, Tiklanish va taraqqiyot
jamg‘armasi hamda Suv ta’minoti va kanalizatsiya tizimlarini rivojlantirish jamg‘armasi

mablag‘larining ulushi nisbatan past bo‘lib, bu davlat investitsiyalarini moliyalashtirishda ushbu
manbalarning imkoniyatlari cheklanganligini ko‘rsatadi. Natijada markazlashgan investitsiyalarda
tashqi qarz mablag‘lariga tayanish darajasi yuqoriligicha qolmoqda.

Markazlashmagan investitsiyalar tarkibida esa to‘g‘ridan-to‘g‘ri va boshqa xorijiy
investitsiyalar hamda kreditlar mutlaq ustunlikka ega bo‘lib, ularning ulushi 63,8 foiz, o‘sish
sur’ati esa 145,2 foizni tashkil etgan. Bu mamlakat investitsiya muhitining jozibadorligi ortib
borayotganini hamda xorijiy investorlar ishonchi mustahkamlanayotganini ifodalaydi.
Korxonalarning o‘z mablag‘lari hisobidan amalga oshirilgan investitsiyalar ulushi 18,8 foizni
tashkil etishi korxonalarning moliyaviy barqarorligi va ichki investitsiya salohiyati oshib
borayotganidan dalolat beradi. Shu bilan birga, tijorat banklari kreditlari ulushining 3,2 foiz
darajasida qolayotgani bank kreditlarining investitsiyalarni moliyalashtirishdagi o‘rni hali yetarli
darajada emasligini ko‘rsatadi.

2-jadval.
Shahar va tumanlar Kesimida asosiy kapitalga Kiritilgan investitsiyalar®?
Hudud 2024-yil 2025-yil O‘tgan Jami investitsiyalardan
yanvar— yanvar— yilning mos to‘g‘ridan-to‘g‘ri xorijiy
iyun (mlrd | iyun (mlrd davriga investitsiyalar hajmi, ming
s0‘m) so‘m) o‘sish AQSH doll.
sur’ati, %
Viloyat 13 5004 17 982,6 125,0 479 535,0
bo‘yicha
Samarqgand 5240,5 42994 77,0 19 098,7
sh.
Kattaqo‘rg‘on 152,0 693,7 4,3 m. 30 584,0
sh.
Oqdaryo 356.,0 535,2 141,2 22 326,7
Bulung‘ur 470,8 630,4 125,6 29 998,3
Jomboy 7094 663,5 87,7 14 731,8
Ishtixon 253,2 537.8 199,2 33002,7
Kattaqo‘rg‘on 440,8 855.4 181.,9 28 830,0
Qo‘shrabot 510,2 657,6 120,5 20 466,4
Narpay 331,6 555,0 157,0 7708,8
Payariq 542,1 8717,7 151,9 2933
Pastdarg‘om 1031,7 1213,8 110,4 18 043,1
Paxtachi 292,8 639,3 2,0 m. 18 120,7
Samargand 894,5 1527,5 160,6 20 987,0
Nurobod 1272,0 2979,1 2,2 m. 195 678,2
Urgut 593,2 667,8 105,6 19 664,3
Toyloq 409,6 649,4 148,9 0,0

Jadval ma’lumotlari Samarqand viloyatida 2025-yilning yanvar—iyun oylarida asosiy
kapitalga kiritilgan investitsiyalar hajmi 17 982,6 mlrd so‘mni tashkil etganini va o‘tgan yilning
mos davriga nisbatan 125,0 foizga o‘sganini ko‘rsatadi. Bu viloyatda investitsion faollikning izchil
oshib borayotganini hamda hududlarni ijtimoiy-iqtisodiy rivojlantirishga qaratilgan investitsiya
siyosati samaradorligini ifodalaydi. Shu bilan birga, investitsiyalar hajmi hududlar kesimida bir
xil tagsimlanmagan bo‘lib, ayrim tuman va shaharlarda yuqori o‘sish sur’atlari kuzatilgan bo‘lsa,
ayrim hududlarda esa investitsiya faolligi pasaygan. Xususan, Samarqand shahrida investitsiyalar
hajmining kamayishi investitsiya loyihalarining hududlar bo‘yicha qayta tagsimlanayotganini
ko‘rsatadi.

62 Samarqand viloyati statistika boshqarmasi ma’lumotlari asosida tayyorlangan.

Hududlar kesimida eng yuqori o‘sish sur’atlari Nurobod, Paxtachi, Kattaqo‘rg‘on shahri,
Ishtixon va Kattaqo‘rg‘on tumanida qayd etilgan. Ayniqsa, Nurobod tumanida investitsiyalar
hajmining bir necha barobarga oshishi yirik investitsiya loyihalarining amalga oshirilayotganidan
dalolat beradi. To‘g‘ridan-to‘g‘ri xorijiy investitsiyalar hajmi bo‘yicha ham Nurobod tumani
mutlaq yetakchi bo‘lib, bu hudud xorijiy investorlar uchun eng jozibador investitsiya
markazlaridan biriga aylanayotganini ko‘rsatadi. Aksincha, Payariq va Toyloq tumanlarida xorijiy
investitsiyalar hajmining juda pastligi yoki mavjud emasligi ushbu hududlarda investitsiya
muhitini yanada yaxshilash zarurligini anglatadi.

Tahlil natijalari viloyatda investitsiya faolligi yuqori darajada saqlanayotganini, biroq
hududlar o‘rtasida investitsiyalarni jalb etish imkoniyatlari va samaradorligida sezilarli tafovutlar
mavjudligini  ko‘rsatadi. Kelgusida investitsiyalarni moliyalashtirish ~ mexanizmlarini
takomillashtirish maqgsadida iqtisodiy salohiyati nisbatan past hududlarda investitsiya
infratuzilmasini rivojlantirish, hududiy investitsiya dasturlarini kuchaytirish, davlat-xususiy
sheriklik loyihalarini kengaytirish hamda xorijiy investorlar uchun qo‘shimcha rag‘batlantirish
mexanizmlarini joriy etish magsadga muvofiqdir. Bu esa investitsiyalarning hududlar bo‘yicha
mutanosib tagsimlanishini ta’minlab, Samarqand viloyatining barqaror va muvozanatli iqtisodiy
rivojlanishiga xizmat qiladi.

Xulosa

Bugungi kunda yurtimizda faoliyatini olib borayotgan xorijiy investitsiya ishtirokidagi
ishlab chiqgarish korxonalarga soliq imtiyozlari va bojlardan bir qancha engilliklar va imtiyozlar
belgilangan bo‘lib, ular ya’ni investitsiya kompaniyalari, shuningdek, uning ta’sischilari olingan
dividend va foizlar bo‘yicha daromadlar bilan birga foyda solig‘i, mol-mulk solig‘i va er
solig‘idan, shuningdek, uning mol-mulki va aktivlarini realizatsiya qilishda qo‘shilgan qiymat
solig‘idan 3 yil muddatga ozod qilinishi; ustav fondining kamida 30 foizi investitsiya kompaniyasi
mablag‘lari hisobidan shakllantirilgan yangi tashkil etilgan korxonalarga xorijiy investitsiya
ishtirokidagi korxonalar uchun ham qonunchilikda nazarda tutilgan imtiyoz va preferensiyalar
tatbiq etilishi muhim ahamiyat kasb etadi [2].

Yugqoridagilarni hisobga olgan holda, shuni takidlash lozimki, yaqin kelajakda Samarqant
viloyatini iqtisodiy-ijtimoiy rivojlantirish va jozibadorligini oshirish uchun investitsiyalarni jalb
etish natijasida quyidagilarni hisobga olish maqsadga muvofiq deb hisoblaymiz.

1. Viloyatda sanoat tarmogqlarining diversifikatsiyasi o‘rta darajada. Yaqin kelajakda
tumanlar xududida kompleks ishlarini jadal sur’atlarda olib borishni hisobiga yangi sanoat
korxonalarini qurib ishga tushirish.

2. Ma’lumki, viloyat o‘zining sug‘orma yerlari va dehqonchilikka mosligi bilan mashhur
hisoblanadi. Kelajakda nafaqat paxta yoki g‘alla, balki sabzavot ekinlarini ham ko‘paytirish va shu
joyning o‘zida qayta ishlash zarur.

3. Viloyat o’ziga xos tabily iqlim sharoitiga ega bo’lib, bu yerga qishloq xo0’jaligining
bog’dorchilik, meva-sabzavotchilik, polizchilik sohasini hamda shuningdek viloyat yer fondi
tarkibiga yaylovzorlarning katta maydonlarga egaligi chorvachilik va asalarichilik kabi sohalarini
rivojlantirish maqsadga muvofiqdir.

4. Viloyatda qishloq xo’jaligi mahsulotlarini sanoat asosida gayta ishlovchi yangi
zamonaviy korxonalarni qurib ishga tushirish orqali xalq ist’emol mollarini ishlab chiqarish va uni
eksport qilishni yo’lga qo’yish muhim ahamiyatga egadir.

